
932. ஒன்றெய்தி நூறிழக்கும் சூதர்க்கும் உண்டாங்கொல்
நன்றெய்தி வாழ்வதோர் ஆறு.
ஒன்றினைப் பெற்று நூறினை இழக்கும் சூதாட்டத்தை விரும்புபவர்களுக்கு நல்லன எய்தி வாழும் வழியும் உண்டோ?
ஒன்றினைப்பெறுதலும் நூறினை இழத்தலும் ஒருசேரநிகழாமல் சுழற்சி முறையில் நிகழ்தலால், ஒன்றினை அடைந்தவுடன் மேலும் அடைவோம் என்ற நம்பிக்கையிலேயே சூதாடுபவர்கள் முனைவார்கள். 932.
933 . உருளாயம் ஒவாது கூறிற் பொருளாயம்
போஒய்ப் புறமே படும்.
உருளும் சூதாடும் காயினை ஓயாது கூறிச் சூதாடுவோரின் பொருள், பகைவரிடத்திற்குப் போய்த் தங்கும்.
சூதாட்டத்தில் ஈடுபட்டமையால் பொருளைப் பேணுதலும் பொருளை ஈட்டலும் செய்யாமையின் பகைவரிடத்திலே குவியும் என்றார். 933.
934. சிறுமை பலசெய்து சீரழிக்கும் சூதின்
வறுமை தருவதொன் றில்.
அவமானம் தரக்கூடிய பலவற்றைச் செய்து சிறப்பினை அழித்து வறுமையைத் தருவதில் சூதினை நிகர்த்தது ஒன்றில்லை.
“சிறுமை’-மதிப்பிழக்கச் செய்யும் தன்மை. “சீரழித்தல்'-பெருமைக்குரிய குணங்களை அழித்தல். "வறுமை’-பொருளிலும் பணியிலும் வறுமை. 934.
935. கவறும் கழகமும் கையும் தருக்கி
இவறியார் இல்லாகி யார்
சூதாட்டத்தை மேற்கொண்டொழுகியவர்களில் கெடாதவர் யாராவது உண்டா? (கெட்டுப்போவார் என்பது கருத்து.)
修 “சூதாடுவோர் கழகம்” சூதாடும் அவாவினைத் தூண்டி வளர்க்கும் என்பதே உண்மை. தனியே இருப்பவர் ஒரோவழிதிருந்த வாய்ப்புண்டு. 935
936. அகடாரார் அல்லல் உழப்பர் சூதென்னும்
முகடியான் மூடப்பட் டார்.
272 தவத்திரு குன்றக்குடி அடிகளார் உரை

